
"АРАЛ - КАСПИЙ МАГИСТРАЛІ": РЕСПУБЛИКАЛЫҚ МАҢЫЗЫ БАР
 ҮШ ЖОБАНЫҢ ҚҰРЫЛЫСЫ БАСТАЛДЫ

Мемлекет басшысы 
Қасым-Жомарт Тоқаевтың 
қатысуымен «Қызылорда 
– Сексеуіл», «Ұлғайсын – 
Сексеуіл» және «Бейнеу – 
Сексеуіл» автокөлік жолдары 
құрылысының басталуына 
арналған телекөпір өтті.

Телекөпір барысында 
Премьер-министрдің бірінші 
орынбасары Нұрлыбек 
Нәлібаев жобаны бастауға 
әзірлік жөнінде баяндады. 

Оған облыс әкімі Мұрат Ер-
гешбаев және Сыр өңірінің зи-
ялы қауым өкілдері қатысты. 

Президент көлік-логистика 
саласы тоғыз жолдың тора-
бында тұрған Қазақстанның 
өсіп-өркендеуіне серпін 
беретін маңызды бағыт 
екеніне тоқталып, бүгін 
еліміз үшін стратегиялық 
мәні айрықша ауқымды 
жобалардың           құрылысы 
басталатынын  мәлімдеді. 

– «Жол – тіршіліктің 
күретамыры». Мемлекет осы 
саланы дамытуға әрдайым 
баса назар аударады. Біздің 
мақсатымыз – Қазақстанды 
Еуразиядағы негізгі тран-
зит хабы ретінде дамы-
ту. Мен мұны үнемі айтып 
жүрмін. Баршаңызға белгілі, 
еліміз Еуропа мен Азияны 
жалғайтын негізгі көпір са-
налады. Батыс пен Шығыс 
арасында құрлықпен тасы-
малданатын жүктің басым 
бөлігі Қазақстан арқылы 
өтеді. Сондықтан озық және 
заманауи көлік жүйесін 

қалыптастыру – алдымызда 
тұрған стратегиялық міндет. 
Жалпы, елімізде бұл бағытта 
көптеген шаруа атқарылып 
жатыр. Былтыр «Достық – 
Мойынты» теміржолының 
екінші желісі іске қосылды. 
Соның арқасында жүк та-
сымалы көлемі 5 есе артты. 
Сондай-ақ, Алматы бекетін 
айналып өтетін теміржол 
желісі жұмыс істей ба-
стады, нәтижесінде жүк 
жеткізу мерзімі айтарлықтай 
қысқарды. Ең бастысы, осын-
дай ауқымды жобаларды өз 
мамандарымыз жүзеге асы-
рып жатыр, – деді Мемлекет 
басшысы. 

 Бұл жұмыстың бәрі 
Қазақстанның көлік-
логистика саласындағы 
әлеуеті зор екенін көрсетеді.

– Өткен жылы еліміздегі 
жалпы тасымал көлемі 6 
пайызға артып, шамамен 37 
миллион тонна болды. Биыл 
«Мойынты – Қызылжар» және 
«Дарбаза – Мақтаарал», 
ал келесі жылы «Бақты – 
Аягөз» теміржол желісінің 
құрылысы аяқталады. Бұдан 
бөлек, біз автокөлік саласы-
на ерекше назар аударып 
отырмыз. Соңғы жылдары 
Қазақстанда тас жолдарды 
түбегейлі жаңғырту жұмысы 
қолға алынды. Бірқатар ірі 
инфрақұрылымдық жоба 
табысты аяқталды. «Ба-
тыс Еуропа – Батыс Қытай», 
«Қарағанды – Алматы», 
«Орталық – Оңтүстік», 

«Атырау – Астрахан», 
«Талдықорған – Өскемен», 
«Қалбатау – Майқапшағай» 
бағытындағы жолдар  соның 
айқын дәлелі. Кейінгі 5 жыл-
да автокөлікпен жүк тасы-
малдау көлемі екі есе артты. 
Былтыр осы қызмет түрінен 
түсетін табыс 1,5 трилли-
он теңгеге жетті. Өздеріңіз 
білесіздер, еліміз арқылы 
8 халықаралық дәліз өтеді. 
Бұл жолмен күн сайын 35 
мыңға жуық автокөлік жүреді. 
Өткен жылы 13 мың шақырым 
автокөлік жолын салу және 
жөндеу жұмысы жүргізілді. 
Соның 6 мың шақырымы 
халық игілігіне берілді. 
Келесі жылы автокөліктерді 
өткізу бекеттері толық 
жаңартылады. Мұндай 
ауқымды жұмыс Тәуелсіздік 
тарихында алғаш рет жүзеге 
асырылып отыр, – деді 
Қасым-Жомарт Тоқаев. 

Мемлекет басшысы қазір 
Қазақстанның әр аймағында 
автожолдар жөнделіп 
жатқанын атап өтті.

– Жақында «Сарыағаш» 
айналма жолының құрылысы 
мен «Жезқазған – Қарағанды» 
автожолын жөндеу жұмысы 
басталды. Сонымен қатар, 
еліміз бойынша көптеген 
тұрғын үй, мектеп, ауруха-
на, инженерлік желі салынып 
жатыр, басқа да әлеуметтік 
нысандар бой көтеруде. Бір 
сөзбен, Қазақстан үлкен 
құрылыс алаңына айналатын 
болды. Бұл мемлекетіміздің 

өсіп-өркендеу жолына түсіп, 
жаңа даму кезеңіне қадам 
басқанын көрсетеді, – деді 
Президент. 

Қасым-Жомарт Тоқаев 
«Бейнеу – Сексеуіл» 
бағытындағы 800 
шақырымдық түбегейлі 
жаңа жолды халықаралық 
ауқымдағы автожол деп ата-
ды.

– Осы жол ел аймақтары 
арасындағы байланысты 
нығайта отырып, Қытай мен 
Еуропаны жалғайтын «ал-
тын көпір» ретінде қызмет 
етеді. Бұл жоба Қытай 
шекарасындағы өткізу 
бекеттерін Ақтау, Құрық порт-
тарымен тікелей байланы-
стырады. Соның нәтижесінде 
Қытайдан Еуропаға дейін жүк 
тасымалдау ұзақтығы 1 мың 
шақырымға, ал жүк жеткізу 
мерзімі 3 тәулікке дейін 
қысқарады. Халқымыздың 
таным-түсінігінде құдық қазу, 
көпір салу сауапты іс сана-
лады. Осы тұрғыдан алып 
қарасақ, біз игілігі баршаға 
ортақ, яғни өзіміз де, өзгелер 
де пайдасын көретін аса жа-
уапты жұмысты бастап отыр-
мыз. «Бейнеу – Сексеуіл» 
бағыты  республикалық, 
аймақтық, құрлықтық 
деңгейдегі маңызды жол 
болары анық. Сондықтан 
бұл жолды «Арал-Каспий 
магистралі» деп атаған 
дұрыс, – деді Мемлекет бас-
шысы. 

(Жалғасы)
П р е з и д е н т 

бұл жолдардың 
құрылысымен отандық 
компаниялар айналы-
сатынын атап өтті. 

- Қ ұ р ы л ы с 
жұмыстарына 10 
мыңнан астам 
жұмысшы тартыла-
ды. Жолдар толық 
салынып біткен соң 
жүк тасымалы        2,5 
есе артып, жылына 
13,2 миллион тоннаға 
жетеді. Бұл жоба-
лар ел экономикасын 
өркендетуге, туризмді 
дамытуға тың серпін 
беріп, халықтың әл-
ауқатын арттыруға 
септігін             тигізері 
сөзсіз. Осын-
дай жобалардың 
әрқайсысы тұтас 
Қазақстанның көлік 
жүйесімен үйлеседі. 
Бұған дейін негізінен 
с о л т ү с т і к т е н 
оңтүстікке тартылған 
көлік желілері, енді 
шығыстан батысқа 
қарай бағытталған 
жаңа тармақтармен 
кеңейіп жатыр. Ба-
сты мақсат – елімізді 
Еуропа мен Азия-
ны жалғастыратын 
жетекші логистикалық 
желінің біріне айнал-
дыру. Қазақстандағы 
автокөлік тасыма-
лы саласы табысы 
жағынан теміржол 
көлігімен теңесті. 
Сондықтан жолдың 
құрылысын жүргізумен 
бірге заманауи 
цифрлық экожүйе 

құру маңызды міндет 
саналады. Жергілікті 
автоөндірісті тар-
та отырып, отандық 
т а с ы м а л д а у ш ы л а р -
ды қолдаудың ұлттық 
б а ғ д а р л а м а с ы н 
қабылдау әлеуетті 
еселейді. Мұның 
бәрі Қазақстанның 
т р а н з и т т і к 
м ү м к і н д і к т е р і н 
кеңейте түседі. Арал 
маңындағы иен дала-
мен тартылып жатқан 
жолдар бұған дейін 
тұйық нүкте саналып 
келген бағыттарды 
Еуразияның негізгі 
көлік дәліздерінің 
тоғысына айналды-
рады. Бүгін бастау 
алып жатқан жұмысты 
уақтылы, яғни 2029 
жылдан кешіктірмей 
аяқтау өте маңызды. 
Қажетті жағдайдың 

барлығы жасалып жа-
тыр. Енді білек сыбана 
жұмысқа           кірісу 
керек. Біз бір ел бо-
лып, бұл     міндетті 
ойдағыдай жүзеге 
асырамыз. Мен 
бұған кәміл сенемін. 
Б а р ш а ң ы з ғ а    
амандық, сәттілік 
және табыс тілеймін! 
– деді Қасым-Жомарт   
Тоқаев. 

Еске салсақ, Мем-
лекет басшысы 
Қазақстан халқына 
арнаған Жолдауын-
да республикалық 
маңызы бар 
ж о л д а р д ы ң 
құрылысын тездетуді 
тапсырған болатын. 

Үкімет басшысының 
бірінші орынбасары 
Нұрлыбек Машбекұлы 
соңғы жылдары 
еліміз арқылы өтетін 

халықаралық жүк 
тасымалының көлемі 
айтарлықтай өскеніне 
тоқталды. 

-Бүгін біз 
П р е з и д е н т і м і з д і ң 
тікелей тапсырмасы-
мен еліміздің көлік 
и н ф р а қ ұ р ы л ы м ы н 
дамытудағы аса 
маңызды жобалардың 
басталуына куә бо-
лып отырмыз. Жүк 
тасымалының өсімі 
қолданыстағы жол 
и н ф р а қ ұ р ы л ы м ы н 
жаңғыртуды, өткізу 
қабілетін арттыру-
ды және қауіпсіздік 
деңгейін күшейтуді 
талап етеді. Осы 
тұрғыдан алғанда, 
бүгін басталып 
отырған үш жоба 
Қазақстанның көлік 
жүйесін сапалы жаңа 
деңгейге көтеруге 

мүмкіндік береді. 
Үкімет Мемлекет 
басшымыздың тап-
сырмаларын сапа-
лы әрі белгіленген 
мерзімде орындау 
бағытындағы жұмысты 
ж а л ғ а с т ы р а д ы . 
Бұл жобалардың        
уақытылы және 
жоғары сапалы 
болып іске асуы   
П р е з и д е н т і м і з д і ң 
бақылауында, Үкімет 
басшысының тұрақты 
қадағалауында бола-
ды, - деді.

Телекөпір барысын-
да облыстық   ардагер-
лер кеңесінің төрағасы 
Серік Дүйсенбаев 
сөз сөйлеп, Пре-
зидентке аймақ       
т ұ р ғ ы н д а р ы н ы ң 
р и з а ш ы л ы ғ ы н 
жеткізді.

Айта кетейік, 
ауқымды жоба-
лар толық     жүзеге 
асқаннан кейін 
еліміздің негізгі 
халықаралық көлік 
дәліздері өзара 
тиімді байланы-
сып, үздіксіз құрлық 
дәлізі қалыптасады. 
Жолдардың өткізу 
қабілеті екі есе ар-
тып, жүк тасымалдау 
уақыты қысқарады, 
л о г и с т и к а л ы қ 
шығындар аза-
яды және жол 
қ о з ғ а л ы с ы н ы ң 
қауіпсіздігі едәуір 
жақсарады.

Қызылорда
 облысы әкімінің 

баспасөз қызметі

"АРАЛ - КАСПИЙ МАГИСТРАЛІ": РЕСПУБЛИКАЛЫҚ МАҢЫЗЫ БАР
 ҮШ ЖОБАНЫҢ ҚҰРЫЛЫСЫ БАСТАЛДЫ

ЖАСӨСПІРІМДЕРДІҢ ҚАУІПСІЗДІГІ – БАСТЫ НАЗАРДА
Аудан әкімдігінің мәжіліс 

залында аудан әкімінің 
орынбасары, аудан әкімдігі 
жанындағы кәмелетке 
толмағандардың істері және 
олардың құқықтарын қорғау 
жөніндегі комиссияның 
төрағасы Жәнібек Алиевтің 
төрағалығымен комиссияның 
кезекті отырысы өтті.

Комиссия              отырысының 
күн тәртібінде аудандық по-
лиция бөлімінің ұсынысы, 
өмірдің қиын жағдайында 
қалған балалар мен 
олардың отбасыларына 
қолдау көрсету, кәмелетке 
толмағандардың құқықтарын 
қорғау жөніндегі комис-
сияларда қаралған құқық 
бұзушылық деректері мен 
көрсетілген көмектер, 
сондай-ақ, жасөспірімдер 
арасындағы нашақорлықтың 
алдын алу мәселелері 

қаралды.
Күн тәртібіндегі                    

мәселелер       жөнінде        
аудандық    полиция,      
аудандық білім       бөлімінің, 
аудандық отбасын қолдау 
орталығының және аудандық 
көпбейінді орталық 
аурухананың жауапты ма-

мандары баяндама жасап, 
атқарылған жұмыстар мен 
алдағы міндеттер туралы ха-
барлады.

Комиссия отырысын 
қортындылаған комиссия 
төрағасы Жәнібек Алиев 
кәмелетке толмағандардың 
құқықтары мен қауіпсіздігін 

қамтамасыз ету, 
құқық бұзушылықтың, 
қаңғыбастықтың және 
нашақорлықтың ал-
дын алу бағытындағы 
п р о ф и л а к т и к а л ы қ 
жұмыстарды күшейтуді 
тапсырды. Сондай-ақ, 
тәуекел тобындағы ба-
лалармен және олардың 
отбасыларымен жүйелі 
жұмыс      жүргізіп, барлық 
жауапты мекемелердің 
өзара үйлесімді іс-қимылын 
қамтамасыз ету қажеттігін 
атап өтті.

Жиын қортындысында 
күн тәртібіндегі барлық 
мәселелер бойынша тиісті 
хаттамалық шешімдер 
қабылданып, жауапты меке-
мелерге нақты тапсырмалар 
жүктелді. 

Қазалы ауданы әкімінің 
баспасөз қызметі

Тырысқақ –тырысқақ вибриондарыН тудыратын аса қауіпті 
инфекциялар тобына жататын жедел жұқпалы ауру

Тырысқақ сыртқы орта 
арқылы адамнан адамға 
беріледі. Жұқпаның берілу 
механизмі  бойынша 
тырысқақ ішек инфекциясы 
болып табылады.

И н ф е к ц и я   
қоздырғышының жалғыз көзі 
– инфекциялық процесстің 
клиникалық формасы 
мен ағымына қарамастан 
науқас адам, сондай-ақ,  
вибрион бөлушілер, яғни, 
жұқтырушылар болғанымен 
тырысқақпен ауырмайтын 
адамдар.

Жұқтыру механизмі – 
фекальді-оральді, тырысқақ 
қоздырғыштарының жетекші 
берілу жолы – су, си-
рек жағдайда тұрмыстық-
байланыс, тағам.

Тырысқақтың жасырын 
кезеңі (науқас жұқтырған 
сәттен бастап аурудың 
алғашқы белгілері пайда 
болғанға дейінгі аралық) 
1-ден 5 күнге дейін, көбінесе 
2-3 күнге созылады.

Тырысқақ вибрионы адам 
ағзасына     зақымдалған 
тамақ пен суды тұтынған 
кезде ауыз арқылы енеді.  
Сондай-ақ, адам тырысқақ     
науқасқа күтім   жасаған кез-
де қолданған тұрмыстық 

заттары арқылы     жұқтыруы 
мүмкін.  Шыбындар да 
қоздырғыштың таралуына 
ықпал етеді.     Ластанған су 
айдындарында шомылған 
кезде суды жұтып қойған 
жағдайда жұғуы мүмкін.

Тырысқақ ауруы инток-
сикациямен, ағзаның су-
сыздануымен және нәжісте 
микробтардың бөлінуімен 
бірге жүретін жедел 
энтериттің дамуымен сипат-
талады. Нәжіс «күріш суы» 
сияқты: мөлдір, бұлыңғыр-ақ 
түсті, кейде қалқымалы сұр 
үлпектер жүреді, иіссіз неме-
се тұщы судың иісі болады.

Бұл инфекция   бірнеше 
сағат ішінде ауыр 
сусыздандыруға және өлімге 
әкелуі мүмкін.

Тырысқақ диагнозы 
ең алдымен клиникалық 
көрінісі негізінде 
эпидемиологиялық жағдай 
және бактериологиялық рас-
талу мәліметтерін ескере 
отырып қойылады.

Тырысқақ ауруына  күдік 
тудыруға негіз болатын 
келесі белгілер: қызба (тем-
пература – 37оС  және одан 
жоғары), жүрек айну, іш өту, 
құсу, бас ауруы, сонымен 
бірге тырысқақтың  қолайсыз 

елдерден әкелінуін ескеру 
қажет.

Басқа жіті ішек 
жұқпаларынан тырысқақ 
клиникалық ағымының 
ауырлығымен, жоғары өлім-
жітімімен және салыстыр-
малы түрде қысқа мерзімде 
ауқымды аумақтарға тара-
лып, халықтың көпшілігіне 
жұқтыру қабілетімен 
ерекшеленеді. Осы 
ерекшеліктері үшін тырысқақ 
аса қауіпті жұқпалар тобы-
на жатады. Тырысқақтың 
алдын алу инфекцияның 
елге әкелінуін    болдырмау 
шараларына негізделген. 
Сондықтан тырысқақ Ка-
захстан Республикасының 
аумағында санитариялық 
қорғау шараларын жүзеге 
асыруды қажет ететін ауру-
лар тізіміне енгізілген.

Тырысқақтың алдын алу 
шаралары келесідей:

- жеке гигиена шарала-
рын сақтаңыз: тамақ ішер 
алдында және әжетханаға 
барғаннан кейін қолыңызды 
мұқият жуыңыз;

-қайнатылған немесе 
бөтелкедегі суды ішіңіз;

- ұ й ы м д а с т ы р ы л ғ а н 
демалысқа рұқсат етілген су 
айдындарында шомылыңыз, 

ауызға су кіруіне жол 
бермеңіз;

- теңіз өнімдерін шикілей  
пайдаланбаңыз;

- азық-түлік, жеміс-жидек 
пен көкөністі рұқсат етілген 
сауда орындарынан сатып 
алыңыз;

- жемістер мен көкөністерді 
қайнатылған немесе 
бөтелкедегі сумен мұқият 
жуыңыз.

Тырысқақ ауруының 
белгілері пайда болған 
жағдайда (жүрек айну, құсу, 
сұйық нәжіс, бас ауруы, бас 
айналуы) дереу дәрігерге 
жүгіну қажет. Медициналық 
көмекке ерте жүгіну 
тырысқақты тиімді емдеуді 
дер кезінде жүргізуге және 
қолайсыз нәтиженің алдын 
алуға мүмкіндік береді.

Тырысқақтың алдын 
алудың негізгі шараларын 
сақтау арқылы, Сіз осы қауіпті 
жұқпалы ауруды жұқтырудан  
сақтана алатыныңызды 
ұмытпаңыз. 

Гүлбану ОРАЗ, 
Қазалы аудандық 

санитариялық-
эпидемиологиялық 

бақылау
 басқармасының 

бас маманы

ТЕМІРЖОЛШЫЛАРДЫҢ КӘСІБИ МЕРЕКЕСІ АТАЛЫП ӨТІЛДІ
Қазалы ауданын-

да Теміржол көлігі        
қызметкерлері күніне 
арналған салтанатты шара 
өтті.

Әйтеке би   кенттік Мәдениет 
үйінде өткен мерекелік 
жиынға аудан әкімі Алмасбек 
Есмаханов қатысып, теміржол 
саласының ардагерлері 
мен қызметкерлерін кәсіби 
мерекелерімен  құттықтады.

Аудан басшысы 
теміржол саласының 
ел экономикасындағы 
стратегиялық маңызына 
тоқталып, Мемлекет бас-
шысы Қасым-Жомарт 
Тоқаевтың көлік-логистика 
инфрақұрылымын дамытуға 
ерекше басымдық беріп 
отырғанын атап өтті.

– Көлік инфрақұрылымы – 
мемлекеттің экономикалық 
қуатын айқындайтын басты 
тетік. Мемлекет басшысы: 
«Жол – тіршілік көзі. Теміржол 
болмаса, экономика дамы-
майды. Біз көлік-логистика 
инфрақұрылымын дамытуға 
ерекше мән береміз», – 
деп бұл саланы дамытуды 
стратегиялық басымдық 
ретінде белгілеп берді. 
Бүгінде елімізде мыңдаған 
шақырым жаңа теміржол 
желілері салынып, олардың 
өткізу мүмкіндігі   артып 
келеді. Президент тапсырма-
сына сәйкес республика бой-
ынша 124 теміржол вокзалы 
қайта жаңғыртылуда. Оның 

ішінде 10 жоба Қызылорда 
облысында жүзеге асуда. 
Жуырда ғана Мемлекет бас-
шысы, Үкімет және облыс 
әкімінің қолдауымен осы 
жобалардың бірі – 120 жыл-
дан астам тарихы бар Қазалы 
теміржол вокзалы толықтай 
қайта жаңғыртылып, халық 
игілігіне пайдалануға 
берілді. Тарихи ғимаратты 
жаңғыртуға «Қазақстан темір 
жолы» ұлттық компаниясы 
тарапынан 1 млрд. 290 млн. 
теңге қаржы бөлінді. Соны-
мен қатар, вокзал аумағын 
абаттандыру жұмыстарына 
аудандық бюджеттен 91 млн. 
теңге бөлініп, вокзал аумағы 
абаттандырылды. Бұдан 
бөлек, жыл басында құны 
1,3 млрд. теңгені құрайтын 
жаяу жүргіншілерге арналған 
аспалы көпір қайта салынып, 

бүгінде тұрғындар игілігіне 
қызмет етуде. 

Теміржол – жоғары 
жауапкершілік пен темірдей 
тәртіпті талап ететін сала. 
Күннің аптап ыстығы мен 
қыстың қақаған аязына 
қарамастан, болат жол бой-
ында тынымсыз еңбек етіп 
жүрген әрбір қызметкердің 
еңбегі зор құрметке лайық. 
Барша Қазалы халқының 
атынан сіздерге адал 
еңбектеріңіз үшін шынайы 
алғысымды білдіремін, – 
деді аудан әкімі Алмасбек 
Әбілқасымұлы.

Салтанатты шара-
да ауданның теміржол 
саласының дамуына елеулі 
үлес қосқан бірқатар сала 
қызметкерлері Қазақстан 
Республикасы Көлік 
министрлігінің құрмет гра-

мотасы және Алғыс ха-
тымен, «Қазақстан вагон 
жөндеу кәсіпорындары 
қауымдастығы» заңды 
тұлғалар бірлестігінің 
төсбелгісімен, сондай-ақ,  
облыс әкімінің және аудан 
әкімінің Алғыс хаттарымен 
марапатталды.

Мерекелік шарада  
ауданның теміржол тари-
хынан сыр шертетін арнайы 
көрме ұйымдастырылып, 
қонақтар оның мазмұнымен 
танысты. 

Салтанатты жиын аудан 
өнерпаздарының мерекелік 
концерттік бағдарламасына 
ұласып, мереке иелеріне 
арналған аудан әкімінің 
ықылас гүлі сахна төріне 
шығарылды. 

Айта кетейік, Қазалы ау-
даны аумағы арқылы өтетін 
теміржол желісінің жалпы 
ұзындығы 91 шақырымды 
құрайды. Бүгінде аудан 
арқылы 13 жұп жолаушы-
лар пойызы қатынайды. Жыл 
басынан бері 500 мыңнан 
астам жолаушы мен 9 милли-
он тонна жүк тасымалданған. 
Сонымен қатар, аудан 
аумағындағы 15 теміржол 
мекемесі мен кәсіпорнында 
2 мыңға жуық қызметкер 
ел экономикасының 
күретамыры саналатын са-
лада абыройлы еңбек етіп 
келеді. 

Қазалы ауданы әкімінің 
баспасөз қызметі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Қазалы ауданының 
әкімдігі, аудандық және 
ауданнан сайланған 
облыстық мәслихаттың 
депутаттары, аудандық 
қоғамдық кеңес және арда-
герлер кеңесі  «Майлыбас»  
ауылдық округі «Байқожа» 
елді мекеніндегі №258 
негізгі мектептің директо-
ры

ҚАРЖАУБАЕВ РУСЛАН 
МОЛДАБАЙҰЛЫНЫҢ
мезгілсіз дүниеден озу-

ына байланысты отбасы 
мен туған-туыстарының 
қайғыларына ортақтасып, 
көңіл айтады.

Қазаның арты қайырлы 
болсын!

ТҰРҒЫН ҮЙЛЕРДЕГІ ӨРТТЕРДІҢ АЛДЫН АЛУ – 
ӘРБІР АЗАМАТТЫҢ ОРТАҚ МІНДЕТІ

Өрт – адам өмірі мен 
денсаулығына, сондай-
ақ мүлікке аса зор қауіп 
төндіретін төтенше 
жағдайлардың бірі. Өкінішке 
қарай, өрт оқиғаларының ба-
сым бөлігі тұрғын үйлерде 
орын алады. Мұндай қайғылы 
жағдайлардың негізгі 
себептері – өрт қауіпсіздігі 
талаптарын сақтамау, электр 
желілерін дұрыс пайдаланбау, 
ашық отты абайсыз қолдану 
және балаларды қараусыз 
қалдыру.

Тұрғын үйдегі өрттің ал-
дын алу – әрбір отбасының 
қауіпсіздігін қамтамасыз 
етудің маңызды шар-
ты. Сондықтан қарапайым 
қауіпсіздік ережелерін 

сақтау арқылы 
көптеген қайғылы 
жағдайлардың ал-
дын алуға болады.

Тұрғын үйлердегі 
өрттің негізгі 
себептері;

Өрттің жиі 
к е з д е с е т і н 
себептері мына-
лар:

Э л е к т р 
сымдарының то-
зуы немесе қысқа 
тұйықталуы;

Э л е к т р 
құрылғыларын ша-
мадан тыс жүктеу;

Г а з 
ж а б д ы қ т а р ы н 
дұрыс пайдалан-
бау;

Пешпен жылыту 
кезінде қауіпсіздік 
т а л а п т а р ы н 

сақтамау;
Темекі шегу кезінде 

абайсыздық таныту;
Балалардың отпен ойнауы;
Шам, майшам және басқа 

да ашық от көздерін қараусыз 
қалдыру.

Өрттің алдын алу үшін не 
істеу қажет?

Әрбір тұрғын мына-
дай қарапайым қауіпсіздік 
ережелерін сақтауы тиіс:

Электр желілері мен 
сымдарының жарамдылығын 
үнемі тексеру;

Бір розеткаға бірнеше 
қуатты электр құралын қатар 
қоспау;

Үйден шығар алдында 
барлық электр құралдарын 

тоқтан ажырату;
Газ плитасын 

пайдаланғаннан кейін газды 
толық жабу;

Балаларды сіріңке, шақпақ 
және басқа да тұтандыру 
құралдарына  жақындатпау;

Темекіні тек арнайы орын-
дарда шегіп, толық сөндірмей 
тастамау;

Пештің  мұржасын уақытылы 
тазалап, жарықтарының жоқ 
екеніне көз жеткізу;

Жанғыш материалдарды 
жылыту құралдарының жаны-
на қоймау;

Үйде өрт сөндіргіш 
пен алғашқы өрт сөндіру 
құралдарын сақтау.

Балалардың  қауіпсіздігі;
Балаларға өрттің қауіптілігі 

туралы үнемі түсіндіру қажет. 
Ересектер:

Балаларды үйде жалғыз 
қалдырмауға;

Сіріңке мен оттықты 
қолжетімсіз  жерде сақтауға;

Өрт шыққан  жағдайда 
қалай әрекет ету керектігін 
үйретуге міндетті.

Балаларға 101 және 112 
нөмірлеріне қандай жағдайда 
хабарласу керектігін алдын 
ала түсіндіріп  қойған дұрыс.

Газ құралдарын пайдалану 
кезіндегі қауіпсіздік;

Газ жабдықтарын 
пайдаланғанда:

Газдың иісі сезілсе, электр 
құралдарын қоспау;

Терезелер мен есіктерді 
ашып, бөлмені желдету;

Газ қызметіне хабарлау;
Ашық отты пайдаланбау.
Өрт болған жағдайда не 

істеу керек?
Егер өрт шықса:
Сабыр сақтап, адамдарды 

қауіпсіз жерге шығарыңыз.
Дереу 101 немесе 112 

нөміріне хабарласыңыз.
Егер өрт шағын болса және 

өміріңізге қауіп төнбесе, өрт 
сөндіргішпен немесе қолда 
бар құралдармен сөндіруге 
әрекет жасаңыз.

Түтінге толған бөлмеде 
еңкейіп немесе еңбектеп 
қозғалыңыз.

Лифтіні пайдаланбаңыз.
Қауіпті    аймақтан 

шыққаннан кейін қайтадан 
ішке кірмеңіз.

Өрт қауіпсіздігі 
– баршамыздың 
жауапкершілігіміз.

Өрттің алдын алу – тек 
төтенше     жағдайлар 
қызметінің ғана емес, 
әрбір азаматтың міндеті. 
Қарапайым қауіпсіздік та-
лаптарын сақтау арқылы өз 
өміріңізді, жақындарыңызды 
және мүлкіңізді қорғай ала-
сыз.

Өрт қауіпсіздігі ережелерін 
сақтау – қауіпсіз өмірдің 
кепілі. Әрбір тұрғын сақтық 
шараларын күнделікті өмірде 
ұстанса, тұрғын үйлердегі 
өрт оқиғаларының саны 
едәуір азайып, адам өмірі мен 
материалдық шығындардың 
алдын алуға мүмкіндік туады.

Есіңізде болсын! Өртті 
сөндіргеннен гөрі оның алдын 
алған әлдеқайда тиімді әрі 
қауіпсіз.

Қазалы ауданы төтенше 
жағдайлар бөлімі

Көңіл айту

СЕНІМ ТЕЛЕФОНЫ
Жеке және заңды тұлғалардың құқықтары мен заңды мүдделерін қорғау және сыбай-

лас жемқорлықтың алдын алу мақсатында «Қазақстан Республикасы Төтенше жағдайлар 
минстрлігі, Қызылорда облысының Төтенше жағдайлар департаменті Қазалы ауданының 
Төтенше жағдайлар бөлімі» республикалық мемлекеттік мекемесінде 8 (724 38) 22-1-51 сенім 
телефоны жұмыс істейді. Сонымен қатар, жоғарғы тұрған орган – Қызылорда облысының 
Төтенше жағдайлар департаментінің 8 (7242) 24-40-76 сенім телефонын назарларыңызға 
ұсынамыз.

«Қазалы ауданының Төтенше жағдайлар бөлімі» мемлекеттік мекемесінің 2026 жылдың
 ІІІ – тоқсанында жеке және заңды тұлғалардың өкілдерін қабылдау кестесі

Қабылдау жүргізетін тұлғаның 
лауазымы,
аты - жөні

Азаматтарды қабылдау күні 
мен уақыты

Мемлекеттік органның 
мекен – жайы, 

қызметтік телефоны
Бөлім бастығы,  азаматтық қорғау 

